
Клучни зборови: Минијатурни иконки, ходочестие, иконки-аплики, црковен статус

Апстракт: Минијатурните иконки, по прави-
ло, се откриваат како археолошки наоди. Отту-
ка, нивното проучување, покрај другото, подле-
жи и на методите на археологијата и контек-
стот на наоѓање.Според својата специфична 
намена, тие се делат во повеќе видови. Најбројни 
се иконките употребувани од пошироката по-
пулација со улога на лична побожност и верба 
во нивната профилактичка моќ за носителот. 
Еден дел од иконките со еднострана декорација 
служеле како аплики прилепени врз рамките на 
житијните икони со коишто имале заедничко 
сиже и поврзаност. Најскапоцените примероци 
според материјалот и квалитетот на изработ-
ка биле наменети за црковните лица како пока-
затели за нивниот сталешки статус. Сите тие 
биле продуцирани во посебни ателјеа од значајни, 
христијански центри. Додека во поширокиот ре-
гион оваа проблематика е подетално истражу-
вана, кај нас сè  уште не е доволно третирана. 
Сепак, познати се десетина ретки и квалитетни 
примероци од неколку локалитети во прилепски-
от регион, од Скопско Кале, од некрополите во 
Демир Капија и Водоча – Струмица, како и од 
локацијата на Јени-џамија – Битола. Тие не ѝ се  
непознати на научната јавност, меѓутоа, во овој 
осврт се дадени и нови аспекти во нивното тол-
кување, значење, датирање итн.

Средновековната, христијанска култура изоби-
лува со движни артефакти поврзани со црковните 
обреди. Меѓу најзначајните, секако, се иконите 
кои се маркантни и подостапни до верниците и 
нивниот порив за своевидна „комуникација“ со 
Бога и светителите. Како такви, иконите се тема 
на бројни интердисциплинарни проучувања од 
доменот на теолошките доктрини, па сè до дефи-
нирање на иконографијата, ликовните, ктитор-
ските, историските или авторски особености.

За разлика од нив, минијатурните иконки, 
главно, се наоѓани како археолошки артефакти и 
покрај другото се третирани и од стратиграфски 
и контекстуален аспект. За жал, кај нас, за разли-
ка од поширокиот регион,1 тие се недоволно ис-
тражени. Најголемиот дел од нив биле за лична 
побожност, употребувани како профилакса од бо-
лештини и други небидници, а биле набавувани 
од одделни, христијански центри каде се одело на 
ходочестие или аџилак. Притоа, треба да се има 
предвид и тоа дека се среќаваат и еднострано, (и 
двострано) декорирани, минијатурни иконки, но-
сени на врвка, но и еднострани иконки – аплики 
што се прицврстувале на рабовите од житијните 
иконки. Еден дел од овие минијатурни артефакти, 
и по својата минуциозна изработка и според ква-
литетните материјали се највпечатливи, а биле 
наменети за црковните лица означувајќи ја, по-
крај другото и нивната сталешка припадност. 

Во кусиот, прелиминарен преглед што следи 
се опфатени десетина наоди од наведените видо-
ви на иконки. Сите тие се од материјали коишто 
опстојуваат во археолошките стратуми. Четири 
од нив се од Прилеп и околината, две и калап за 
лиење на иконки потекнуваат од Скопско Кале, по 
една од некрополите во Демир Капија и Водоча 
– Струмица и една од локацијата на Јени-џамија 
– Битола. 

Иконката на св. Марина (св. Марена или Ог-
нена Марија) е откриена при археолошки ископу-

1 Bank 1970; Радојковић 1970. 19-30; Дарке-
вич 1970; Хан 1977. 181-93; Ђоровић-Љубинкович 
1977. 157-203; Пуцко 1977. 113-124; Николаева 1983; 
Kalavrezou-Maxeiner 1985; Пуцко 1986. 169-181; Тотев. 
1993; Лидов 1999; Шпехар 2012. 205-220; Idem. 2016. 
133-139; etc.

вања на локалитетот Маркови Кули, Варош – При-
леп во слој до XIII-XIV век.2 

Тоа е минијатурен, трапезоиден примерок со 
висина од 36 mm; ширина – 30 mm (во основата); 
27 mm (на горниот раб) и пресек од 9 mm. Сл. 1

Иконката има и ушка за прикачување на врвка 
и, секако, била носена над градите.

Таа е изработена од камен од типот хлориден 
шкрилец.

Задната страна ѝ е рамна, додека на предната 
е претставена стилизирана, допојасна фигура на 
св. Марина, покрај која е врежан и натписот на 
нејзиното име:  ΗαΓία ΜαΡίΝα

Особините (и „моќите“) на хлоридниот шкри-
лец, изведбените можности на мајсторот, како и 
дополнителната изабеност од подолготрајна упо-
треба на иконката одат во прилог на квалитетот на 
прикажаната претстава чијашто изработка може 
да се датира во XIII век.3

Исцелителната моќ на св. Марина од доменот 
на женското здравје и профилаксата на малите 
деца е мошне забележителна на овие простори.

Нејзиниот култ, заедно со оној на св. Наум, 
близината на нивните светилишта на брегот на 
Охридското Езеро, нивните леџбени моќи и чудо-
творења, во народната имагинација се прикажу-
ваат како тие да се брат и сестра.4 Интересно е 
дека култот на овие двајца светители биле почи-
тувани и од христијаните, но и од муслиманите.5

Од ареалот на Прилеп потекнуваат уште три 
минијатурни иконки откупени од колекционерите 
на „старини“, а потоа предадени како депозити во 
Музејот на применета уметност во Белград каде 
што се и изложени. Сл. 2аб; 3аб; 4аб.

Сите три се двострани, со приближни димен-
зии, без ушки за прикачување и, веројатно, се но-
селе во кожна или текстилна обвивка на којашто 
се додавала врвка.

Според прикажаните претстави тие на некој 
начин се и родокрајно поврзани со најпочитува-
ните светители во регионот. Во овие краеви, ве-
ројатно, ги донеле ходочесници.

Првата од овие три експонати била откупена 
„од околината на Прилеп“. Таа е изработена од 

2 Бабиќ 1974. 65, сл. 181; Idem. 1976. 62, 64, кат. бр. 
166; Idem. 1986. 18, 44, 45, n. 32, сл. 14; Манева 2019/1. 
143-158, сл. 1, 2.

3 Манева 2019/1. 155, n. 65.
4 Ристески 20092. 70-71.
5 Грозданов 2016. 229-230.

стеатит, каменот со префинета структура, но и со 
назначени, исцелителни моќи.

Димензии: 36 х 27 х 6 mm.
На аверсот се гледа допојасната фигура на св. 

Никола со видливо познавање на неговите иконо-
графски карактеристики и врежан натпис кој гла-
си: Ο АΓΙΟΣ ΝΙΚΟΛΑΟΣ. Сл. 2а.

На реверсот е претставен св. Архангел Миха-
ил со целосна фигура и нагласени крилја. Тој во 
десната рака држи скиптар со тролистен крин, а 
во левата има сфера. Оваа задна страна е доста 
изабена и, всушност, шематски прикажана, затоа 
што не е „видлива“, но, секако, била значајна за 
носителот. Името на светителот е врежано со ли-
гатура во форма ХА ХΜΛ. Сл. 2б

Иконката се датира во XII век.6

Втората иконка откупена од ареалот на При-
леп е изработена од озокерит или земјена, петри-
фицирана смола којашто се сметала за материјал 
со нагласени, терапевтски и исцелителни особи-
ни. Димензии: 42 х 26 х 8 mm. Сл. 3а; 3б.

Заради „мекоста“ на неговата структура, оваа 
иконка е прилично изабена, но и невешто изра-
ботена. Згора на тоа, не се врежани ниту натписи. 
Сепак, на нејзината предна страна се препозна-
ва допојасната фигура на св. Никола, додека на 

6 Радојковић 1970. 20, сл. 1, 2, n. 10.

Сл. 1 Еднострана иконка од шкрилец Св. Мари-
на, Маркови Кули – Прилеп XIII век

Fig. 1 Single-sided slate icon of St. Marina 
    Markovi Kuli – Prilep, 13th century

задната, сосема стилизирано е претставена целата 
фигура на св. Архангел Михаил. 

Се чини дека, во случајов, станува збор за по-
евтина продукција од XIV век изработена според 

урнекот на претходната иконка од стеатит од при-
лепско датирана во XII век.7 Сл. 2а,б.

7 Eadem. 1970. 27.

Сл. 2аб Двострана иконка од стеатит 
а) Св. Никола – аверс б) Св. Архангел Михаил – реверс – Прилеп XII век

Figs. 2a–b Double-sided steatite icon 
    a) St. Nicholas – obverse   b) St. Archangel Michael – reverse – Prilep, 12th century

Сл. 3б Двострана иконка од озокерит 
а) Св. Никола – аверс б) Св. Архангел Михаил – реверс –  Прилеп XIV век

Fig. 3a–b  Double-sided ozokerite icon 
    a) St. Nicholas – obverse   b) St. Archangel Michael – reverse – Prilep, 14th century

И третата иконка од Прилепскиот регион 
што е изложена во Музејот на применета умет-
ност во Белград била откупена од колекционерот 
Љуба Ивановиќ. Сл. 4а; 4б. Димензии: 33 х 28 х 
10 mm. 

Таа е изработена од цврстиот, полублагороден 
камен – јаспис којшто се смета за квалитетен при-
мер од типот на калцидите. За него, исто така, се 
верува дека поседува леџбени и терапевтски осо-
бини. 

На аверсот е претставен св. Димитриј, а на ре-
версот, во постилизирана и поизабена форма, св. 
Георги. И двата светители се прикажани допојас-
но, а не како коњаници што го убиваат неприја-
телот, односно аждерот. И кај двајцата се гледаат 
нивните патрикијски ознаки: венци на главите 
и велмошки аграфи на градите. Сл. 4а; Сл. 4б.  
Натписите врежани покрај нив гласат: Ο ΑΓΙΟΣ  
ΔΙΜΙΤΡΙΟΣ и Ο АΓΙΟΣ ΓΕΟΡΓΙΟΣ.

Датација: крај на XI-XII век – комненски пе-
риод.8

Со систематските ископувања на Кале – Скопје 
(2007-2013), но и со претходните, заштитни или 
случајни интервенции откриени се многуброј-
ни наоди со христијанско обележје. Меѓу нив се 
издвојуваат и една дрвена иконка, сл. 5, коскена 

8 Eadem. 1970. 20. n. 11.

иконка – аплика сл. 6 и добро зачуван калап за 
лиење на иконки сл. 7.9

9 Манева 2019. 388-409.

Сл. 4аб Двострана иконка од јаспис 
а) Св. Димитриј – аверс б) Св. Георги – реверс – Прилеп – крај на XI- XII век

Figs. 4a–b  Double-sided jasper icon 
    a) St. Demetrius – obverse  b) St. George – reverse – Prilep, late 11th–12th century

Сл. 5 Еднострана иконка од дрво. 
Аверс: Контури од сцената „Исус Христос на 

трон“, Скопско Кале XIV-XV век
Fig. 5 Single-sided wooden icon. Obverse: contours 
of the scene “Jesus Christ on the Throne” – Skopje 

Kale, 14th–15th century

Дрвената иконка е раритетен примерок од ис-
копувањата на Кале  – Скопје. Сл. 5. Таа е изра-
ботена од непознат вид дрво коешто сè уште не е 
идентификувано, а не се извршени ниту конзерва-
торски интервенции.

Иконката е во форма на едикула која се препо-
знава и покрај изабените рабови, со благо нагла-
сена тријаголна ивица на горниот дел. Релативно 
подобро е зачуван левиот, страничен раб, како и 
горната половина од десниот, додека долниот раб 
се чини нешто повеќе оштетен.

Димензии: висина – 42 mm; ширина – 37 mm; 
пресек – 9 mm.

Иконката е декорирана еднострано, во плиток 
релјеф и врежување, додека задната страна е рам-
на, неукрасена.

На аверсот е видлив дел од допојасна фигура 
и целосно зачувана контура на главата на Исус 
Христос со ореол на кој се врежани краци од кр-
стот. Сл. 5.

Од Исусовиот лик се навестува само лицето 
со долга брада и коса. Странично од ликот се ви-
дливи елементи што упатуваат на трон. Веројат-
но, станува збор за сцената „Исус Христос – Цар 

на царевите“.10 Лево над неговиот ореол јасно е 
зачувана лигатурата Xh. Датирање: XIV-XV век.11

Еднострана иконка со претстава на св. Дими-
триј е откриена на Скопско Кале во археолошки 
слој од XII-XIII век.12 Сл. 6.

Анализата на овој наод навестува дека е тоа 
иконка-аплика којашто со задната, рамна – неук-
расена страна, веројатно, била прилепена на жи-
тијна икона посветена на св. Димитриј. Димен-
зии: 40 х 19 х 4 mm.

На ова мислење упатува и претставата на 
аверсната страна каде е прикажан детскиот лик 
на светителот. Имено св. Димитриј е претставен 
како дете, во цел раст со „конзулска одежда“, оре-
ол и подигнати раце во став на оранс. Десно од 
ореолот е врежан и натписот: Ο  ΔΗΜΗΤΡΗΟC.

Во пределот на неговите нозе и покрај ореолот 
се забележуваат и кружни вдлабнатинки, веројат-
но за зацврстување на подлогата.13 Сл. 6.

10 Грозданов 2007. 333-337.
11 Манева 2019. 395, сл.117.
12 Ивановска-Велкоска 2015. 261-267.
13 Манева 2019. 396-397, сл. 119.

Сл. 6 Еднострана коскена иконка – аплика. 
Аверс: Св. Димитриј како дете во став оранс, Скопско Кале XII-XIII век

Fig. 6 Single-sided bone icon – appliqué. 
Obverse: St. Demetrius as a youth in orans posture – Skopje Kale, 12th–13th century

Како светител, св. Димитриј е еден од најпопу-
ларните свети воини чијашто иконографска прет-
става на коњаник кој го совладува непријателот 
допира до римскиот, царски период.14

Култот му е широко распространет уште од ра-
нохристијанско доба.15

Неговите чуда се тема и на историските изво-
ри, особено за неговото покровителство на градот 
Солун.16

За време на Комнините тој постанува динас-
тички заштитник, како и подоцна на Палеолози-
те.17 Во XIII-XIV век (секако и подоцна) во Солун 
се продуцираат и негови икони за што има пода-
тоци и во пишуваните извори.18

За ретката, иконографска форма на св. Ди-
митриј како „младо момче“, но, со „конзулски“ 
обележја, во став на „мартир пред својот Бог“ по-
стојат аналогии на реликвијарот од лаврата на Св. 
Димитриј во Света Гора.19

Бронзен калап за лиење иконки во форма на 
едикула потекнува од поширокиот ареал на Скоп-
ско Кале од просторот пред постоечката црква Св. 
Спас.20

Станува збор за добро зачуван калап со лачна, 
задна страна како елемент прикладен во процесот 
на лиење, додека предната страна е декорирана со 
мотиви коишто требало да се одлијат во изгледот 
на иконката.

Оваа аверсна површина е поделена на два 
дела: горниот е триаголен, а корпусот е, речиси 
квадратен. Сл. 7.

Доминантен мотив во централниот дел е мар-
кантниот кантарос, односно фонтана од која се 

14 Св. Димитриј како светител е еден од најпопу-
ларните свети воини чијашто иконографска слика на 
коњаник што го совладува непријателот временски до-
пира до римскиот царски период. Lemerle 1981. 3-28.

15 Култот на св. Димитрија е широко распростра-
нет уште од ранохристијанско време. И царскиот град 
Sirmium се нарекува „Civitas Demetrii“. Манева 2019. 
400.

16 Чудата на св. Димитриј се честа тема и во исто-
риските извори, особено за заштитата на градот Со-
лун. Grabar 1950; Баришић 1953. 3-28.

17 Манева 2019. 396.
18 Loverdou-Tsigarida 2004, 247, n. 44, 46.
19 Eadem., 204, 241-254, Fig. 3.
20 Станува збор за случаен наод откриен во 1972 

година на просторот на некрополата и некогашната 
црква Св. Петка, односно на градската територија на 
Kале – Скопје во непосредна околина на сегашната 
црква Св. Спас. Манева 2019. 402, 403, сл. 107а, 107б.

напојуваат пар пауни во пејзаж со винова лоза 
(Давидова). Всушност, тоа е илустрација на Пса-
лмот 41:1, како еден од најчесто користените во 
декорацијата на ранохристијанската уметност.

Метафорична симболика и христијанско сиже 
има и во илустрацијата во горниот триаголен дел 
каде два гулаба, еден спроти друг со свиени глави 
придржуваат поле со впишан крст. И оваа порака, 
секако, има евхаристична содржина.21

Димензии: 64 х 62 х 10 mm. Сл. 7а; 7б.
Наведените мотиви се мошне омилени во ра-

нохристијанската уметност. Тоа го навестува и 
феноменот на „Long duréе“, односно на долгот-
рајна употреба на овој артефакт.

Од друга страна, постои блиска аналогија со 
слична содржина на  иконката од златен лим (во 
позитив) откриена во преславската, закопана ри-
зница од Бугарија од XI век.22

Останува отворено прашањето колку долго бил 
во употреба овој скапоцен, производствен рекви-

21 Лакалиска 2007. 53-67; Grabar 1969. 146-147; 
Максимовић 1969. 164 etc.

22 Тотев 1993. 79, 80; бр. 49.

Сл. 7 Бронзен калап за лиење на иконки.
Скопско Кале

Fig. 7 Bronze mold for casting icons – Skopje Kale

зит. Дали е тоа импорт од реномирани центри и 
за какви материјали бил подобен во изработката 
на иконките е неизвесно со оглед на строгите, др-
жавни контроли за работа со племенити метали. 23

Иконка на св. Јован Теолог е откриена во 1952 
година на локацијата Манастир, односно на прос-
торот на големата некропола во Демир Капија.24

Таа е изработена од каменот стеотит којшто 
има фина структура и зеленкаста боја со црвени-
кави, жилести проширувања во долниот дел. За 
овој камен се верува дека има леџбени и терапевт-
ски својства.

Димензии: 67 х 56 х 9 mm. 
Задната страна на иконката е рамна, додека на 

предната мошне вешто е прикажана допојасната 
фигура во полупрофил на св. Јован Теолог чиешто 
име со повеќе лигатури е врежано покрај негови-
от ореол. Тоа се чита како:  Αγ(ιος) /  Ίω(άννης) – ό 
Θε/ο/λό/γ(ος).  Сл. 8

23 Сюзюмов 1962. 12-14, 50-51; Манева 2019, 403.
24 Aleksova 1966. T. VII, sl. 37.

Светителот е претставен како возрасен 
маж со Евангелие во рацете во коешто гледа 
задлабочено. Реализацијата на оваа мошне 
квалитетна изведба е во релјеф со дополни-
телно врежување.

Со провениенцијата, датирањето, по-
теклото и, воопшто, со проблематиката на 
овој артефакт се занимавале повеќе учени 
при што се опфатени многу аспекти во неј-
зиното толкување. Притоа, се јавуваат и од-
делни разлики во нивните мислења, околу 
датацијата, потеклото, вклучително и диле-
мата дали е таа надградна(?) или е дел од 
опковот на икона.25

К. Петров уште во 1964 година го изне-
сува мислењето коешто се чини најреле-
вантно, а тоа е дека иконката е изработена 
во XIII-XIV век. Притоа, тој го компарира 
овој артефакт со портретот на св. Јован Те-
олог од опковот на иконата „Христос Ду-
шеспасител“ од Св. Богородица Перивлепта 
во Охрид.26

Имајќи ги предвид претходните разно-
видни толкувања и датирања за оваа про-
блематика Ј. Варалис во својата студија ја 
извлекува најубедливата хронолошка опре-
делба на иконката во времето од крајот на 
XIII и почетокот на XIV век. Прифатливо е, 
исто така, и неговото мислење дека таа не 
е константинополска, туку дека потекнува 
од ателјеата на Бер коишто биле под силно 

влијание на оние од Тесалоника.27

Фрагментирана иконка од бронзен лим е от-
криена во Водоча кај Струмица, како вонгробен 
наод во една од најпространите и најдолготрајни, 
христијански некрополи. Сл. 9; 9б.

Во повеќедецениските ископувања што ги ре-
ализираше археологот Јован Ананиев (како и не-
колку, други помали интервенции на теренот) беа 
откриени над 1000 гробни целини со голем број 
наоди од периодот од XIII-XIV век во контину-
итет до преродбенска доба од XIX – почетокот на 
ХХ век.28

Во 1991 година како вонгробен наод е открие-
на откршена и оштетена иконка со зачувана ушка 

25 Петров К., 1964. 103-116; Aleksova 1966. T. VII, sl. 
37; Бабиќ 1974. Кат. бр. 181; Grabar 1975. 38, Pl. XIX, 
Pl. XXI; Grabar 1976. 131, n. 130; Varalis 2012. 719-736 
etc.; Петров О. 2021. 173-176, 244, Т. 29, etc.

26 Петров К. 1964. 107-108, 111.
27 Varalis 2012. 719-736.
28 Манева 2012. 9-13.

Сл. 8 Еднострана иконка од стеатит, 
Аверс: Св. Јован Теолог / Некропола: 

Демир Капија  Крај на XIII – почеток на XIV век
Fig. 8 Single-sided steatite icon. Obverse: 

St. John the Theologian – Necropolis: 
Demir Kapija, late 13th–early 14th century

и дел од синџирче за прикачување и употреба над 
градите на имателот.

Иконката е откршена така што зачуваната ви-
сина ѝ изнесува 36 mm, додека целосната ширина 
е 45 mm, а дебелината на лимот е 1 mm.

На зачуваниот фрагмент, на горниот дел од 
иконката наивно и невешто е прикажана биста на 
жена со крст од десната страна, веројатно при-
држан од нејзината рака, додека во левата држи 
мало бебе во повој. Уште поневешто и со очиглед-
но непознавање на алфабетот врежан е натписот: 
ΓΑΙA наместо  ΑΓΙΑ) а наместо името (ЈУЛИТА) 
делумно е читливо ΙΙ·ΙΛІΤΑ Сл. 9а; сл. 9б.

Без сомнение, тоа е претставата на св. Јулита 
и нејзиното синче св. Кирик коишто сурово стра-
дале за верата, осудени и мачени со најболното 
чувство на чедоморството.

Култот на овие светители е мошне почитуван 
во овие области така што тие се живописани и во 

многу цркви и манастири, а нивните мошти се на-
оѓале, едно време, и во Св. Богородица Болничка 
– Охрид.29 Нивниот култ е вграден и во народните 
обичаи.30

Иконката е изработена од бронзен лим на 
којшто со врежување од задната страна ја израбо-
тил неук мајстор, веројатно од црковен сталеж, се 
чини во преродбенскиот период.31

Двостраната, надградна иконка – енколпион  
и реликвијар е откриена на локацијата Јени-џа-
мија – Битола при конзерваторските истражу-
вања (2003-2024) околу и под подот на џамијата.32 
Притоа беа пронајдени темели од четири фази 
на христијански цркви и некропола прекриени 
со џамиска градба (карај на XIV век) за потоа во 
1553/54 (или 1558/59) година врз нив да се изгра-
ди Нова или Јени-џамија.33

Заради централната позиција во современа 
Битола, во 1950 година, оваа џамија постанала 
Уметничка галерија на градот.

Во стратумот од XI – почеток на XIII век от-
криена е највпечатливата, црковна градба со мош-
не значајни наоди: оловни константинополски 
печати од XI век,34 кои се доказ за постоење на 
епархиска архива, како и други остатоци со рели-
гиозна содржина.

Во овој археолошки хоризонт е најдена и 
двострана, скапоцена иконка – енколпион (инв. 
бр. 17745).35 Таа е изработена од сребро со повр-
шинска позлата и делови од цно ниело. Димен-

29 Спасова 2017. 257-264.
30 За одбележување е и тоа дека преку датумите на 

чествување: 28 јули – посветен на св. Кирик и Јули-
та; 30 јули на св. Mарина и 2 август на св. Илија, во 
народните вeрувања култовите на овие светители биле 
надградени со космички и аграрни особини. Така, на-
ведените денови се сметале за најтопли и се именувале 
како „Горешници“. Манева 2019/1, 150, n. 35.

31 Спасова 2017. 257-264; Манева 2012. 155-172.
32 Михајловски, Стојковски, Филиповска-Лазаров-

ска 2020. 11-33; Христовски-Срна 2024. 97-113.
33 Михајловски 2009. 183-188.
34 Оловните, константинополски печати припаѓаат 

на Теодор Вестархос од XI век и Георги Манганес, се-
кретар на Алексиј I Комнин (1081-1118). Михајловски, 
Стојковски, Филиповска-Лазаровска 2020. 24, сл. 42а, 
42б.

35 За отстапениот материјал и подробните инфор-
мации за двостраната, надградна иконка од Јени-џа-
мија, особена благодарност му должам на кустосот – 
конзерватор од Заводот за заштита на спомениците на 
културата и музеј, м-р Слободан Стојковски.

Сл. 9 Фрагментирана, надградна иконка од брон-
зен лим. Аверс: Св. Кирик и Јулита. 

Некропола: Водоча  Преродбенски период
Fig. 9 Fragmented, applied bronze sheet icon. 
Obverse: Sts. Cyricus and Julitta – Necropolis: 

Vodoča, Reformation period

зии: 40 mm (заедно со ушката – 45 mm) х 36 mm и 
пресек – 6 mm.36

На предната страна од иконката се прикажани 
св. Никола, архиепископ мирликиски и св. Васи-
лиј епископ, потоа и архиепископ од Кесареја. 
И двајцата се со адекватни, свештенички одеж-
ди, во цел раст и со странично врежани имиња: 
NІKOΛΑΟС и ΒΑСΙΛΙΟС. Сл. 10а

На задната страна се врежани фигурите на 
светите воини со полна воена опрема и јасна 
иконографска слика: Теодор Тирон и св. Георги 
и нивните имиња покрај нив: Ο ΘΕΔΟΡΟС и О 
ΓΕΟΡΓΙΟС. Сл. 10б

Светителите на аверсот св. Никола и св. Васи-
лиј се синоним за вистинската вера и столбови на 
црквата.

Светите воини на реверсот се јунаци, што го 
убиваат драконот (св. Теодор Тирон) или аждерот 

36 Осумте цилиндрични ушки (димензии: 2 – 2,5 
mm) коишто се залемени на рабовите од рамката на 
задната страна од иконката, веројатно служеле за за-
цврстување на некаков додаток – реликвијар со извес-
на религиозна материја. Истовремено, се забележуваат 
од двете страни на иконката и неправилни испакнатин-
ки каде се составувале аверсот и реверсот.

(св. Георги) како олицетворенија за нечестивите и 
еретиците, односно ересите.

За дефинирањето на хронолошката и продук-
циска припадност на овој артефакт нужен е и кус 
историски осврт на претпоставената слика на XI 
век на овие простори.

Во 1018 година се случува крахот на Самуило-
вата држава. Со тоа се воспоставува византиска 
власт со нова тематска, административна и црков-
на управа.37

Компаративниот, ликовен извор од минијату-
рата на Псалтир позната како „Триумфот на Ва-
силиј II“ – (976-1025) содржи значајни временски 
одредници за двојната иконка од Битола.38

Имено, победникот од оваа војна, василевсот 
Василиј II е прикажан во полн царски сјај пред 
чиишто нозе се прикажани покорените непријате-
ли, додека странично се шест бисти лево и десно 
од него во две вертикални низи. Притоа, прв од 
десно е св. Теодор, а од лево св. Георги. Сл. 11 
Токму така се претставени (но, во цел раст) и све-
тите воини на реверсот од иконката од Јени-џа-
мија. Сл. 10б

37 Антолјак 1985/1. 239-708.
38 Острогорски 1969. 296, сл. 8.

Сл. 10аб Двострана, сребрена, позлатена иконка. Енколпион и еликвијар, 
а) Аверс: Св. Никола и Св. Василиј б) Реверс: Св. Теодор Тирон и Св. Георги. 
Урнатини на манастирот Св. Георги. Локација: Јени-џамија, XI век - Битола

Figs. 10a–b  Double-sided, silver, gilded icon. Encolpion and reliquary 
    a) Obverse: St. Nicholas and St. Basil   b) Reverse: St. Theodore Tyron and St. George 

    Ruins of the Monastery of St. George. Location: Yeni Mosque, 11th century – Bitola

Св. Димитриј на наведената минијату-
ра е во вториот ред, под ликот (и натпи-
сот) на св. Теодор. Сл. 11 Тоа е во склад со 
фактот дека св. Димитриј постанал динас-
тички заштитник, подоцна во 1081, со до-
аѓањето на власт на Комнините. Пропаста 
на Самуиловата држава 1018 година и до-
аѓањето на власт на Комнините 1081 се, 
во случајов, terminus post quem и terminus 
ante quem во одредувањето на временска 
рамка за двостраната иконка.

Со падот на државата на Самуил, Ох-
ридската патријаршија39 била воспоста-
вена како Охридска архиепископија, но 
автокефална, под лична јурисдикција на 
византискиот василевс.40

Значајно е да се спомене дека во изво-
рите од тоа време провејува и идејата за 
наклоноста на Самуил кон ересите, од-
носно кон богомилството.41

Изборот на светителите: св. Никола и 
св. Василиј како бранители и столбови на 
вистинската вера и св. Теодор Тирон, дра-
коноубиец и св. Георги убиец на аждерот 
на реверсот како уништувачи на нечести-
вите – еретиците ја содржи суштинската 
„говорлива“ царска, порака до носителот.

Меѓу епархиите на Охридската ар-
хиепископија од наведеното време42 се 
споменува и Пелагониската,43 со тоа што 
треба да се има предвид дека Πελαγονία и 
βουτίλις биле ознака за едно исто место.44 

Оттука и претпоставката дека ексклузивни-
те остатоци од црковни градби и исклучителни-
те движни наоди,45 вклучително и скапоцената, 
двострана иконка, енколпион и реликвијар од 
манастирскиот комплекс и архива откриени под 
подот на Јени-џамија сведочат за локацијата на 
Пелагониската епархија. Следствено на тоа, како 
можен носител на оваа надградна иконка би бил 
Пелагонискиот епископ.

Прашањето околу именувањето на манастир-
ската црква под подот на Јени-џамија е опсежно 
елаборирано,46 а е поткрепено и со зачуваните на-

39 Ibid., 295.
40 Ibid., 296.
41 Антолјак 1985/2. 711-806. Острогорски 1969. 259-

260.
42 Ibid., 1969. 295-296.
43 Снъгаров 19952. 62.
44 Ibid., 172.
45 Cf. n. 34.
46 Cf. n. 33.

родни преданија така што е прифатено мислењето 
дека била посветена на св. Георги.47

Овие две светилишта: манастирот св. Георги и 
Јени-џамија на 21.XI 2024 година се промовирани 
во Музеј на Христијанската и исламската кул-
тура – Битола.

Тука, под застаклените покривни површини, 
без да го реметат џамискиот објект јасно се ви-
дливи остатоците од постарите објекти. Сл. 12

* * *
Apendix: Кусиот осврт на десеттината ми-

нијатурни иконки, односно на наоди по својата 
функција и димензии, блиски на нив, секако се 
само дел од она што музеите, збирките, депоата 

47 Меморираното именување на Јени-џамија кај 
населението како „Нал-џамиси“ или „Потковица –џа-
мија“ на речовит начин ја донесува метафората дека 
врз неа биле зачувани траги – отисоци од задните пот-
ковици од коњот на св. Георги. Хаџи-Васиљевић 1911. 
202-258.

Сл. 11 Минијатура од псалтир: „Триумфот на Василиј II“ 
– Библиотека Marciana - Венеција

Fig. 11 Miniature from a psalter: “The Triumph of Basil II” – 
Marciana Library, Venice

Сл. 12 Јени-џамија и видливи остатоци 
од средновековните објекти. 

Музеј на Христијанската и исламската 
уметност – Битола.

Fig. 12 Yeni Mosque and visible remains of 
medieval structures 

– Museum of Christian and Islamic Art, Bitola
(photo isak-dzamija - httpscineculture.
gaussinstitute.orgisak-dzamija-bitola)

конечно и археолошките слоеви на овој терен го 
содржат во себе.

Овој прелиминарен преглед, можеби ќе биде 
потстрек за нивното натамошно проучување, на 
оваа сè уште недоволно истражувана проблема-
тика.

Интересно е, исто така, дека на овие простори, 
сè до денешни дни, егзистираат, во нешто видои-

зменети, но, сепак живи, меморирани „сеќавања“ 
и се употребуваат одделни видови од овие движ-
ни објекти со длабока верба во нивната, пред сè, 
профилактичка и религиозна содржина.

Впрочем, и нивната изработка во повеќе мана-
стирски, домицилни центри е мошне забележи-
телна како нераскинлив дел од монашките актив-
ности.

Several notable examples of miniature icons of 
varying types have been uncovered at archaeologi-
cal sites across North Macedonia, including Mark-
ovi Kuli near Prilep, Kale in Skopje, Demir Kapi-
ja (Prosek), Vodoča near Strumica, and the Yeni 
Mosque site in Bitola.

Excavations at Markovi Kuli – Prilep yielded a 
miniature icon carved from slate, featuring a suspen-
sion loop for attachment by cord. The obverse bears 
a bust of St. Marina, accompanied by a clearly en-
graved inscription identifying the saint, while the 
reverse remains undecorated. St. Marina, venerated 
as a protector of women’s and children’s health, held 
particular devotional significance in this region. The 
icon is dated to the 13th century (fig. 1).

Three additional miniature icons originate from 
the Prilep region. Acquired through private collectors 
of antiquities, these objects are currently housed in 
the Museum of Applied Art in Bitola.

All three examples are decorated on both sides but 
lack suspension loops for cord attachment, suggest-
ing that they were not intended for wearing but rather 
brought from pilgrimage centers and used as objects 
of personal devotion imbued with presumed protec-
tive or prophylactic properties.

The first specimen is carved from steatite - a fine-
grained stone valued in the medieval period for its 
smooth texture and supposed therapeutic qualities. 
The obverse bears a bust of St. Nicholas, identified 
by an accompanying inscription in Greek letters (fig. 
2a).

The reverse is decorated with a full-length figure 
of the Archangel Michael, rendered in a somewhat 
more stylized manner and preserved in a more worn 
condition, accompanied by a ligature inscription of 
his name (fig. 2b). This miniature icon is dated to the 
12th century.

The second example from the Prilep collection is 
carved from a plaque of ozocerite (petrified resin), a 
material of softer composition noted for its distinc-
tive texture and reputed therapeutic properties.

This miniature icon exhibits considerable surface 
wear and is executed with limited technical refine-
ment, lacking any engraved inscriptions. The obverse 
(fig. 3a) presents a discernible bust of St. Nicholas, 
while the reverse (fig. 3b) bears a markedly schema-
tized depiction of the Archangel Gabriel. The piece 
appears to have been produced in conscious imitation 
of the preceding example (figs. 2a, 2b), yet represents 
a more modest and economically rendered variant, 
likely dating to the later 14th century.

The third miniature icon from the Prilep region - 
like the preceding two examples, now preserved in 
the Museum of Applied Art in Bitola - was likewise 
acquired from private antiquities collectors and is 
currently part of the museum’s permanent exhibition. 
It is carved from jasper, a semi-precious stone char-
acterized by its hardness and density, as well as by 
its traditionally ascribed therapeutic properties. The 
obverse depicts St. Demetrius (fig. 4a), while the re-
verse features another holy warrior, St. George, ren-
dered in a somewhat more stylized manner (fig. 4b). 
Both saints are shown in bust form, with their names 
fully inscribed. This example is dated to the transi-
tion between the 11th and 12th centuries.

Archaeological investigations in the region of 
Skopje and its surroundings have yielded two minia-
ture icons and a casting mold.

One of these, a wooden icon of unidentified type, 
is partially damaged but appears originally to have 
taken the form of an aedicula. The obverse preserves 
traces of the depiction of Jesus Christ enthroned - 
likely a representation from the composition Christ, 
King of Kings (fig. 5). A ligature reading “Xh.” re-
mains clearly visible. The icon is dated to the 14th - 15th 

centuries.
A miniature icon carved from bone was unearthed 

at the site of Kale–Skopje, within a stratigraphic con-
text dated to the 12th - 13th centuries. The object is 
of elongated rectangular form and decorated solely 
on the obverse, suggesting that it functioned as an ap-
plied or insert icon - likely a component of the frame 

or border of a larger liturgical icon. The obverse de-
picts St. Demetrius, rendered as a youthful figure 
shown in full length, with a nimbus, dressed in con-
sular attire and bearing the corresponding insignia. 
His arms are raised in the orans posture, signifying 
his role as a “martyr before God” (fig. 6). The icon is 
dated to the 12th - 13th centuries.

A bronze mold for casting miniature icons, shaped 
in the form of an aedicula, was discovered near the 
Church of the Holy Salvation - presumably on the 
site of an earlier church dedicated to St. Paraskevi 
- in the area of Skopje’s Kale. The mold is well pre-
served, featuring an arched reverse adapted for the 
casting process. Its upper section contains two en-
graved fields - one triangular and the other square - 
adorned with Eucharistic motifs and psalmic image-
ry. Although such molds are commonly dated to the 
Early Christian period, the phenomenon of longue 
durée and the prolonged continuity of use, together 
with the existence of later castings bearing analogous 
iconographic motifs (for instance, the 11th-centu-
ry examples from the treasury of Preslav), suggest 
that this type of mold remained in use throughout the 
Middle Ages (figs. 7a, 7b).

A miniature icon dedicated to St. John the Theolo-
gian, originating from the large necropolis at Demir 
Kapija, is carved from fine-grained steatite and dec-
orated solely on the obverse. The obverse presents 
a finely executed bust of the saint, rendered in a 
shallow, layered relief. The nimbus is encircled by 
an inscription identifying the figure as St. John. The 
reverse is flat and undecorated, suggesting that the 
icon was originally affixed to the cover of a larger 
icon, datable to the late 13th or early 14th century. 
The workmanship and stylistic features of the piece 
indicate its origin in one of the ateliers of Berroia, ac-
tive under the artistic influence of Thessalonica (fig. 
8). Among the various scholarly interpretations pro-
posed for this artifact, the present attribution appears 
the most convincing.

A fragmented miniature icon depicting Saints 
Cyricus and Julitta, made of thin bronze sheet, was 
discovered within the extensive and long-used ne-
cropolis of Vodoča near Strumica. The burial ground 
remained in use from the 13th–14th centuries through 
to the first half of the 20th century.

The icon was recovered in a broken and dam-
aged state, although its upper portion—including 
the suspension loop and a fragment of an attached 
small chain, presumably added for functional use—
remains preserved.

The reverse side bears a rudimentary engraving 
of a female figure holding a small child in her left 

arm, with a cross depicted on her right side. The ac-
companying inscription, identifying Saints Cyricus 
and Julitta (his mother), is executed with numerous 
orthographic errors and reflects a lack of literacy. 
These saints were traditionally venerated as healers 
and protectors of women and young children (fig. 9).

It may be inferred that the original owner of this 
icon was a cleric, possibly from the Reformation pe-
riod.

The double-sided icon, serving both as an encol-
pion and reliquary, was discovered beneath the level 
of the Yeni Mosque in Bitola. Archaeological inves-
tigations at this site have identified four successive 
phases of Christian church construction. The stra-
tum dated from the 11th to the early 13th century 
has yielded the most remarkable assemblage of ar-
tifacts, including several imports from Constantino-
ple. These findings collectively indicate the likely 
location of the large Monastery of St. George and the 
episcopal archive, the seat of the Pelagonian (Bito-
la) bishopric. The double-sided silver icon, decorated 
with gilding and niello and dated to the 11th century, 
likely belonged to the bishop of Pelagonia and may 
have been a prestigious gift from Constantinople.

Exhibiting exceptional artistic skill and sophisti-
cated iconographic knowledge, both sides of this ob-
ject are engraved with pairs of standing saints, each 
identified by name. The obverse presents St. Nich-
olas and St. Basil, renowned defenders of the true 
faith, while the reverse depicts St. Theodore Tyron 
and St. George, holy warriors symbolically confront-
ing the dragon or the devil, emblematic of the strug-
gle against heresy (figs. 10a, 10b). The presence of 
eight applied loops on the reverse further attests to 
the object’s function as a reliquary.

These pictorial representations conveyed a delib-
erate “visual message” to the 11th-century recipient 
(fig. 11) - presumably the Bishop of Pelagonia - urg-
ing him to uphold the true faith within his bishopric 
and to fight the forces of evil, symbolically represent-
ed as the devil and, by extension, the heretics.

The restored Yeni (New) Mosque, locally known 
as the “Nal” (Horse-Shoe) Mosque - a toponym re-
calling the horse-shoe of St. George - was construct-
ed in the mid-14th century, sealing the earlier archae-
ological layers beneath it.

On 21 November 2024, the shrine of St. George 
and the Yeni Mosque were inaugurated as the Muse-
um of Christian and Islamic Art (fig. 12). Preserving 
the mosque’s architectural authenticity, glass floor 
panels now allow visitors to view the underlying re-
mains of the earlier Christian churches.


